
Spaliro en ĝardeno. Dekstre oni vidas lumigitajn fenestrojn en la domo de la reĝa tablestro. Profunde estas muro kaj pordeto. — Halka iradas inter la arboj. — Nokto.




SCENO I


		HALKA (sola).





Jam tie genui mi volus

Ĉe la kruco, apud vojo!

Larmojn de mia malĝojo

Vidus Sankta Virgulino,

Ĉenstoĥova Dipatrino;

Ŝi kompate min konsolus!

La orfinon en mizero

Kaj senĉesa kor-sufero!

(Post momento, rigardante ĉirkaŭen.)

Kie Jontek?

Tie danco kaj muziko!

(Oni aŭdas muzikon en la domo.)

Jen la nokt’!

(Post momento pli gaje.)

Jen adiaŭ falko diros,

Sed reflugos li al hejma mont’,

Tage, nokte mi sopiros,

Tut-anime lin deziros,

Ĝis feliĉa, ĝoja la renkont’.

